
Yiye muchetu, waima
kahiza cho kirima cho
kala kina kululu, 
matso ga furuma
akilola uthu wa
kuogosha muno.  



Muhoho wa kwakwe
were anafwa. Ye 
muchetu were ni
Mariamu, naye
waima haho
hehi na ho 
kala Jeso ana
sulubishwa.



Gano gosi ga
kaladze? Zha
kaladze Jeso ariye
anza maisha
mathana
kumarigiza
maisha ga
huzuni vino? 



Zha kaladze, 
Mulungu
ariche muhoho
wa kwakwe
asulubiwe? 
Je Jeso
wahenda mai
kuhusu zho arizho? 
Je Mulungu
Kaidimire?



Kakuna! Mulungu kakosere. 
Jeso kafanyire baya
rosini. Jeso Wakathi osi, 
wamanya kala andaulagwa
ni atu aovu. Hatha 
Jeso ariho kala ni
muhoho, Muthumia
ariye ifwa Saimoni
amwambira Mariamu
kuna huzuni yindadza.



Siku chache
kabila Jesu aulagwe, 
mwanamuche wakudza
akimuhaka manukato
Jeso, maguluni. 



“Anabananga pesa,” 
Ao anafunzi
alalamika. “Afanya
kazi thana,” Jeso akiamba. 
“Ahenda vizho kwa sababu
ya maziko gangu.” Maneno masha!



Baada ya vivi, Judasi, 
mumwenga wa ao anafunzi
kumi na airi, wakubaliana
kumukana Jeso kwa
kuhani na mapeni 30.



Kahiza yo sherehe ya
Pasaka, Jeso warya
chakurya cha Mwisho. 
Akiambira mambo 
mabomu ga Mulungu na
ahadi za kwakwe kwa ao
amumalao Jeso. 



Vikara Jeso aapa mukahe
na kikombe ili agavyane. 
Gaga gahendeka ili
kuakumbikiza kala mwiri
wa Jeso na mulat`so
we, wambozwa kurehe
musamaha wa zambi.



Gonya Jeso akiambira asenae kala 
undakanwa, na andachimbira.  Kabila 
jogolo kw`iika, undanikana mara tahu, 
Jeso akiamba.



Baadaye usiku, Jeso
wa kwenda Voya ko
munda wa
Gethsemane. O 
anafunzi makisinzia.  
“Baba” Jeso wavoya, 
“… chikombe
nachuke. Hatha 
vizho, mahenzogo
si gangu.”



Ghafula kundi ra atu akidza ko mundani, 
alongozwa niye Judasi. Jeso karemere, 
Lakini Petero akimthosa yiye
mutu sikiro. Kwa 
kunyamala, Jeso
akirigusa ro sikiro
ra ye mutu gonya
akimhoza. Jeso
wamanya, kugwirwa
kwa kwakwe ni
mpango wa Mulungu.



O atu, amuhala Jeso tha nyumbani kwa
kuhani mzhere. Kuko, ao abomu a 
ayahudi akiamba
Jeso anafaa kufa. 
Haho hehi, Petero
aima hehi na
o moho wa
athumishi, 
akilola.



Mara tahu atu amulola Petero, akiamba, 
“wakala na Jeso uwe!” mara tahu Petero
akikana, here Jeso
arizho amba
andarema. Petero
walani na akiapa.



haho thu, Jogolo
rikiika.  Yakala ni here 
sauti ya Mulungu kwa
Petero. Akikumbuka
Maneno ga Jeso, 
Petero arira na
u’tsungu unji.



Petero wakala pore vizho. 
Amanya kukala Jeso were 
kana Makosa gosi ama
uasi. Judasi akiudzira
go mapeni lakini o 
makuhani akirema.



Petero wabwaga
go mapeni tsini, 
akimbola nze gonya
akidzifunga lugwe.



O makuhani akimureha Jeso
kwa Pilato, Ye mubomu wa
Jimbo ra Arumi.  Pilato 
akiamba, “sidzaona ovu
rorosi kwa yuyu
mutu.” Lakini o atu
achamba kwa kululu, 

“Musulubishe! 
Musulubishe!”



Mwisho, ye Pilato achikubali, 
na achamuru Jesu afe
kwenye musalaba.  O 
mashikari amupiga ngumi
Jeso, Kulasira mahe, 
makimuchapa mijeledi. 



Makifanya kirauni cha 
miya ya kudunga zhomu, 
makimuvisha kitswani. 
Gonya makimusulubisha
kahiza musalaba wa muhi afe.



Jeso Wakathi wosi Amanya kala andafa
kukirira ngira iyo. Vizho Amanya kukala
chifo cha kwakwe kindareha
musamaha kwa ahendi
mazambi osini ambao
anamwamini. 



Aivi airi asulubishwa phwamwenga
na Jeso. Mumwenga wa
amini Jesu, na akienda
Paradizo. Ye Munjine
kamwaminire.



Baada ya masaa ga
mateso, Jeso waamba, 
“Gasira,” gonya
akifa. Kazi ya
kwakwe yere
yi sira. 

Asenae amuzika
kahiza kaburi

ra siri.



Ao arinzi a Chirumi
achifunga na
kurinda yo kaburi. 
Kahana mutu ariye
kala na widimi
wa kungira
ndani au nze.



Kalaho u’u ndio Mwisho
wa ngano yiyi, ingekala
ya huzuni zhomu. 
Lakini Mulungu
Afanya kitu
ya Ajabu. 

Jeso kabakire
mo kaburini.



Madzacha na mapema siku
ya kwanza ya juma, baadi
ya anafunzi a Jeso, 
apata ro iwe ra
sukumwa kure
na yo kaburi. 
kulola ndani, 

Jeso
were kaho.



Mwanamuche mumwenga
abaki kuko, akirira hehi
na yo kaburi. Jeso
akimulairira! “JESO YU 
MOYO! JESO UDZUYA 
KULAA KWA CHIFO!”



Gonya Jeso, akidza kwa ao anafunzi, 
akidzionyesha mikono iriyo dungwa

na misumari. Yakala ni jeri. 
JESO WERE YU MOYO TENA! 

Wamusamehe Petero kwa kumukana, 
akiamba o anafunzi akaambire kila
mutu Dzulu ya Jeso. Gonya akiuya

Dzulu Mulunguni ariko laa.



Pasaka ya Kwanza

Ngano kulaa kwa Neno ra Mulungu, 
Bibilia,

Inapatikana

Matayo 26-28, Luka 22-24, 
Johana 13-21

“Uhenyo wa Maneno ga kwako gana
reha mwangaza.”  Zaburi 119:130



Mwisho



Ngano zizi za bibilia, zinasumurira dzulu ya
Mulungu, arivyo wa ajabu, ariye huumba, 

gonya anamala fumumanye.

Mulungu anamanya kukala psiswi fwahenda
mai, ambazyo anaziha Dambi. Adabu ya

dambi ni chifo, lakini Mulungu anahuhenza
zhomu here akilazsha muhoho wa hakeye, 
Jeso, afe musalabani ili akale yo adabu ya
dambi za kwako. Gonya Jeso akifufuka na
akienda Mulunguni! Vikara ukimwamini na
umwambire akusamehe dambi za kwako, 

andakusamehe! Andakudza aishi na
uwe vivi, na undaishi naye milele na milele.



Gonya kikala unaamini u ujeri, 
umwambire Mulungu vivi:

Jeso, naamini kukala uwe u Mulungu, 
Wakala mutu, ukifa kwa ajili ya dambi za
kwangu, na vivi unaishi keheri.  Nakuvoya

nzoo maishani mwangu na unisamehe dambi
za kwangu, ndo nikale na maisha, na siku
mwenga nikale na uwe milele na milele.  

Nisaidia nikweshimu, na nikwishire here 
muhoho wa kwako. Amina.

Shoma Bibilia vikara u nene na Mulungu
kila siku! Johana 3:16

